
Abstract

This article analyzes the main stages of the teaching process of primary school
students based on the age characteristics of primary school students. The
importance of logical chain in the educational process from the perception of
knowledge to its application in practice is highlighted.

Introduction
BOSHLANG’ICH SINF O’QUVCHILARINI O‘QITISH
JARAYONINING BOSQICHLARI
Abdullayeva Diloromxon No’monovna
Qo‘qon DU o‘qituvchi

Annotatsiya

Ushbu maqolada boshlang‘ich sinf o‘quvchilarining yosh xususiyatlaridan kelib
chiggan holda o‘qitish jarayonining asosiy bosqichlari tahlil qilinadi. Ta’lim
jarayonida bilimlarni idrok etishdan boshlab, ularni amaliyotda qo‘llashgacha
bo‘lgan mantiqiy zanjirning ahamiyati yoritilgan.

Kalit so‘zlar: boshlang‘ich ta’lim, o‘qitish bosqichlari, idrok etish, tushunish,
mustahkamlash, ko‘rgazmalilik.

Boshlang‘ich ta’lim shaxs kamolotining poydevori hisoblanadi. Aynan shu
davrda bolada o‘qishga bo‘lgan munosabat, dunyogarash va mustaqil bilim olish
ko‘nikmalari shakllanadi. Boshlang‘ich sinf o‘quvchilarining psixofiziologik
holati (diqqatining beqarorligi, xotirasining obrazliligi) dars jarayonini muayyan

bosqichlar asosida tashkil etishni taqozo etadi va ta’lim samaradorligini

oshirishda o‘qitish bosqichlarining o‘rnini ko‘rsatib berishdir.

O‘qitish jarayonining bosqichlari. O‘qitish o‘qituvchi rahbarligida o‘quvchining

o‘quv materiallarini rejali ravishda bilib olish jarayonidir. Bu jarayonni bilish

bosqichidan iborat bo‘lgan tarkibiy qismlarga (yoki komponentarga) ajratish

mumkin. O‘quvchi bilmaslikdan bilish, uddasidan chiga olmaslikdan uddulay

olish, malakalar hosil qilish yo‘lidan borib, ushbu bosqichlardan o‘tishi kerak.

1. O‘qitish jarayoni 4 ta asosiy bosqichdan iborat:

2. o‘zlashtirilishi lozim bo‘lgan materialni idrok etish;

3. uni fahmlab olish, tushunchalarning hosil bo‘lishi;

4. bilimlarni mustahkamlash va takomillashtirish, ko‘nikma va malakalarning
hosil bo‘lishi;

5. hosil qilingan ko‘nikma va malakalarni amaliyotda  qo‘llash
(kompetentsiyalarni tarkib toptirish).

Har bir bosqich uchun o‘quvchilarning muayyan xarakterdagi bilish faoliyati

xarakterlidir. Bu faoliyat o‘qituvchi tomonidan alohida rahbarlikni talab etadi.

O‘rganilayotgan materialni idrok qilish. O‘quvchilarning o‘rganilayotgan (yoki

o‘rganilishi lozim bo‘lgan) materialni idrok qilishini tashkil etar ekan, o‘qituvchi

ularning hayotiy tajribasi va tayyorgarlik darajasini hisobga olgan holda material

to‘g‘risida umumiy tasavvur hosil qilib, oldindan uni butunligicha tushuntiradi va

ko‘rsatadi.

O‘rganilayotgan materialni fahmlab olish. O‘rganilayotgan ob’yekt haqidagi

umumiy tasavvur asosida uni tushunishni ta’minlovchi, asta-sekin chuqurlashib

boruvchi anglash jarayoni davom etadi. O‘qitishning bu zvenosining maqsadi

ilmiy tushunchalarni tarkib toptirishdir.

Bilimlarni mustahkamlanishi, ko‘nikma va malakalarnining hosil bo‘lishi. O‘quv

materialini idrok etish va fagmlab olish jarayonida o‘zlashtirish keyinchalik uni

mustahkamlash va takomillashtirishni talab etadi.

Bilim, ko‘nikma va malakalarni amalda qo‘llay olish (kompetentsiyalarni

shakllantirish). Bilim, ko‘nikma va malakalarni amalda qo‘llash jarayoni

ta’limning yakuniy mustaqilligini asta-sekin va izchillik bilan oshirib borish.

O‘qitish va o‘qish jarayonlari tavsifi, o‘quv jarayonida ularning o‘zaro

bog‘ligligi. Inson faoliyatining hamma asosiy turlari (mehnat, fan, san’at, o‘yin,

sport) uning tevarak-atrof olamni va o‘z-o°zini bilish bilan bog‘langan. O‘qish

tevarak-atrofdagi olamni bilishning maxsus tashkil etilgan va o‘qituvchi rahbarlik

qiladigan alohida turidir. Bu jarayonning mohiyati - bilim, ko‘nikma malaka va
kompetentsiyalarni hosil qilish, o‘quv fanlari mazmunini o‘zlashtirib olish va
bilish kuchlarini rivojlantirishdir.

O‘rgatuvchilik faoliyati yoki o‘qitish, o‘quvchilarning o‘quv faoliyatini
boshqarishdan iborat bo‘ladi va ularni mashg‘ulotlar uchun uyushtirishda,
ularning digqati, tafakkuri, hatti-harakati va hokazolariga rahbarlik qilishda, ular
oldiga ularning faoliyatini tobora murakkablashtirilgan vazifalarni izchillik bilan
qo‘yib borishda, ularni tekshirib borish kabilarda o‘z ifodasini topadi.

O‘quv faoliyati yoki o‘qish bilim, ko‘nikma va malakalarni egallab olishning
murakkab jarayoni bo‘lib, o‘quvchilarning intellektual, irodaviy va jismoniy
kuch-g‘ayratini talab etadi hamda ularning rivojlanishini rag‘batlantiradi.
O‘qituvchining oqilona biror magsadga qaratilgan rahbarligi va o‘quvchilarning
esa faol ongli ishtirokisiz, ta’lim jarayonida ijobiy natijalar bo‘lishi mumkin
emas. Ta’lim jarayonining bu ikki tomoni (o‘qitish va o‘qish) bir magsad:
ta’limning xilma-xil vositalari va metodlaridan foydalangan holda o‘quv
materialni egallab olish magsadi bilan birlashgandir.

Xulosa qilib aytganda, boshlang‘ich sinf o‘quvchilarini o‘qitish jarayoni o‘ziga
xos mantiqiy izchillikka ega bo‘lib, u bolaning yosh va psixologik xususiyatlariga
to‘la mos kelishi lozim. Bilimlarni idrok etishdan boshlab, ularni amaliyotda
qo‘llashgacha bo‘lgan har bir bosqich zanjirning uzviy qismlari hisoblanadi.

